
တၢ်ဂ့ၢ်တၢ်ကျိၤ ဘၣ်ဃးဒီး MTAS/Alternate MCA

MTAS/Alternate န့ၣ် မ့ၢ်တၢ်မနုၤလဲၣ်.
ကီၢ်စဲၣ်ဒီဘ့ၣ် တၢ်သမံသမိး တၢ်ဃုထၢအဂၤတဖၣ် လၢ ပှၤကၠိဖိလၢအိၣ်ဒီး တၢ်သ့ၣ်ညါနၢ်ပၢၢ်လီၤတူာ်လီၤကာ် အဒိၣ်ကတၢၢ် အဂီၢ် ဒီး ဒိးသန့ၤ
ထီၣ်အသးလၢ မံၣ်နံၣ်စိထၣ် အခဲဒမံၣ် တၢ်မၤလိမၤဒိးအတီၤပတီၢ် (Minnesota Academic Standards) အတၢ်မၤလဲၢ်ထီၣ် အါထီၣ်တၢ်အ
တီၤပတီၢ်တဖၣ် လၢ တၢ်ဖးလံာ်, တၢ်ဂံၢ်တၢ်ဒွး, ဒီး စဲအ့ၣ် အပူၤ အဖီခိၣ် န့ၣ်လီၤ. တၢ်သမံသမိးတဖၣ်အံၤ ပာ်ဖျါထီၣ်၀ဲဒၣ် တၢ်မုၢ်လၢ်ကွၢ်စိ လၢ
အထီ ဖဲတၢ်ပျဲ ပှၤကၠိဖိတဖၣ် ကပာ်ဖျါထီၣ် အ၀ဲသ့ၣ် အတၢ်မၤလိမၤဒိးန့ၣ်လီၤ. မံၣ်နံၣ်စိထၣ် တၢ်သမံသမိး လၢအကျၢၢ်ဘၢ တၢ်လၢလၢပှဲၤပှဲၤ
 တၢ်ဃုထၢအကျဲအဂၤ (Alternate Minnesota Comprehensive Assessment, Alternate MCA) မ့ၢ်၀ဲ မံၣ်နံၣ်စိထၣ် အခဒဲမံၣ်တၢ်မၤလိ
မၤဒိး တၢ်သ့တၢ်ဘၣ် အတၢ်ဒိးစဲး (Minnesota Test of Academic Skills, (MTAS)) အသီ ဒီး လဲလိာ်၀ဲ တၢ်ဒုးအိၣ်ထီၣ် တီၤပတီၢ် အသီတ
ဖၣ် လၢ လံာ်တၢ်မၤလိတဘ့ၣ်စုာ်စုာ်အပူၤလီၤ. 

မ့ၢ်မတၤဟံးန့ၢ် MTAS/Alternate MCA လဲၣ်.
တၢ်ဃ့ထီၣ် ပှၤကၠိဖိလၢ Minnesota ကီၢ်ရ့ၣ်ကၠိလီၢ်က၀ီၤ ဒီး ခၠးထၢၣ် (charter) ကၠိအပူၤခဲလၢာ် ကနုာ်လီၤပၣ်ဃုာ်လၢ ကီၢ်စဲၣ်
ဒီဘ့ၣ် တၢ်သမံသမိးတဖၣ်အပူၤလီၤ. တၢ်သမံသမိးတဖၣ်န့ၣ် တၢ်ဟ့ၣ်လီၤလၢ တီၤလီၤတံၢ်လီၤဆဲး တဖၣ်လၢ တၢ်ဖးလံာ်အပူၤ
 (3-8 ဒီး 10) တီၤအပူၤ, တၢ်ဂံၢ်တၢ်ဒွး (Mathematics) လၢ (3-8 ဒီး 11) တီၤအပူၤ, ဒီး စဲအ့ၣ်လၢ (5, 8, ဒီး တဘျီ လၢတီၤထီ
ကၠိအပူၤလီၤ). နီၢ်တဂၤစုာ်စုာ် တၢ်ကူၣ်ဘၣ်ကူၣ်သ့ တၢ်ရဲၣ်တၢ်ကျဲၤ (Individualized Education Program, IEP) ကရူၢ် မၤ 
တနံၣ်တဘျီ တၢ်ဆၢတဲာ် ဘၣ်ဃးဒီး ပှၤကၠိဖိ အတၢ်နုာ်လီၤပၣ်ဃုာ် န့ၣ်လီၤ. 

ပှၤကၠိဖိတဖၣ် ဟံးန့ၢ် MTAS/Alternate MCA ဒ်လဲၣ်.
MTAS/Alternate MCA တဖၣ် မ့ၢ်၀ဲ တၢ်သမံသမိး တၢ်ဖံးတၢ်မၤတဖၣ် လၢဘၣ်တၢ်ရဲၣ်ကျဲၤမၤအီၤလၢ ပှၤကၠိဖိ အက်ိသရၣ်
 မ့တမ့ၢ် ပှၤမၤတၢ်ဖိ လၢအညီနုၢ်၀ဲ လၢ တဂၤ-ခီ-တဂၤ တၢ်လီၢ်တၢ်ကျဲအပူၤလီၤ. တၢ်ဖံးတၢ်မၤတၢ်တဖၣ် ကမ့ၢ်၀ဲ တၢ်ဖးသီၣ်
လံာ် ဒီး တၢ်ဒုးနဲၣ်ဒီးတၢ်ဂီၤတဖၣ် လၢအ၀ဲသ့ၣ်မၤန့ၢ်၀ဲသ့န့ၣ်လီၤ. ပှၤကၠိဖိတဖၣ် ကခီဆၢ၀ဲလၢကျဲအကလုာ်ကလုာ်အပူၤ (ဒ်အ
မ့ၢ် တၢ်ကတိၤ, တၢ်နဲၣ်စု, မ့တမ့ၢ် စူးကါ မဲာ်ချံအတၢ်ကွၢ်လီၤတံၢ် တၢ်) လၢကဒုးနဲၣ် တၢ်လၢအ၀ဲသ့ၣ် သ့ၣ်ညါ၀ဲလၢ တၢ်မၤလၢ
 အမၤ၀ဲအဖီခိၣ်န့ၣ်လီၤ. 

ဘၣ်မနုၤအဃိ ပှၤကၠိဖိတဖၣ် ကြၢးနုာ်လီၤပၣ်ဃုာ် လၢ ကီၢ်စဲၣ်ဒီဘ့ၣ် 
အခဲဒမံၣ်တၢ်မၤလိမၤဒိး တၢ်သမံသမိး တၢ်ဃုထၢအဂၤ အပူၤလဲၣ်.
ကီၢ်စဲၣ်ဒီဘ့ၣ် အခဲဒမံၣ်တၢ်မၤလိမၤဒိး တၢ်သမံသမိး တၢ်ဃုထၢအဂၤတဖၣ် ပျဲ ပှၤကၠိဖိတဖၣ်လၢအိၣ်ဒီး တၢ်သ့ၣ်ညါနၢ်ပၢၢ် 
လီၤတူာ်လီၤကာ် အဒိၣ်ကတၢၢ် လၢကဒုးနဲၣ် တၢ်လၢအ၀ဲသ့ၣ် သ့ၣ်ညါ ဒီး အ၀ဲသ့ၣ် မၤတၢ်လၢကၠိအပူၤ ဒ်လဲၣ်န့ၣ်လီၤ. တၢ်သမံ
သမိးတဖၣ် ဟ့ၣ်လီၤ တၢ်ဂ့ၢ်ထၢဖှိၣ်အရ့ဒိၣ် လၢ အပျဲ ကၠိတဖၣ်လၢကမၤလီၤတံၢ်၀ဲ ပှၤကၠိဖိခဲလၢာ်တုၤထီၣ်ဒီး အ၀ဲသ့ၣ် အတၢ်
မၤလိမၤဒိး တၢ်လိၣ်ဘၣ်တဖၣ် ဒီး ဒိးန့ၢ်ဘၣ်တၢ်သိၣ်လိ လီၤတံၢ်လီၤဆဲး လၢအဘၣ်လိာ်ဒီး တီၤပတီၢ်တဖၣ်လီၤ. 

မၤအါထီၣ် တၢ်
ဂ့ၢ်တၢ်ကျိၤ လီၤ

တံၢ်လီၤဆဲး

ဘိးဘၣ်သ့ၣ်ညါ

 ကီၢ်ရ့ၣ်လီၢ်က၀ီၤ 

ဒီး ကၠိတၢ်ဆၢတဲာ်

တၢ်နုာ်လီၤပၣ်ဃုာ်လၢ MTAS/Alternate MCA အပူၤ
ပှၤကၠိဖိတၢ်နုာ်လီၤပၣ်ဃုာ် လၢ တၢ်သမံသမိးတၢ်ဃုထၢအဂၤ အပူၤန့ၣ် အရ့ဒိၣ် မ့ၢ်လၢတၢ်အံၤဟ့ၣ်လီၤနကၠိဒီး ကီၢ်ရ့ၣ် လီၢ်

က၀ီၤ ဒီး တၢ်ခွဲးဂ့ၤယာ်ဘၣ် လၢကသမံထံ အ၀ဲသ့ၣ် အတၢ်မၤလိမိၢ်ပှၢ် ဒီး တၢ်သိၣ်လိ လၢကမၤလီၤတံၢ် ပှၤကၠိဖိ ခဲလၢာ် နုာ်

လီၤမၤန့ၢ် တၢ်ကူၣ်ဘၣ်ကူၣ်သ့ လၢအကံၢ်အစီ ထီန့ၣ်လီၤ. ပှၤကၠိဖိနုာ်လီၤပၣ်ဃုာ်ဒံးအါန့ၣ်, တၢ်ဂ့ၢ်ထၢဖှိၣ်လၢ ကီၢ်ရ့ၣ် လီၢ်က၀ီၤ

ဒီး ကၠိတဖၣ်အဂီၢ် ကလီၤတံၢ်လီၤဆဲးအါထီၣ် လၢတၢ်ဆၢတဲာ်တၢ်လၢ တၢ်အိၣ်ဒီး တၢ်သ့ၣ်ညါကိးမံၤ ကိးကပၤဒဲး လၢကစူးကါ

ကျိၣ်စ့ ဒီးတၢ်မၤစၢၤတဖၣ် လၢကဆီၣ်ထွဲမၤစၢၤ ပှၤကၠိဖိခဲလၢာ်အဂီၢ်န့ၣ်လီၤ.

တၢ်ဂ့ၢ်တၢ်ကျိၤအါထီၣ် လၢတၢ်မၤန့ၢ်အီၤသ့လၢ MDE’s Student and Families Statewide Testing ပှာ်ယဲၤကဘျံးပၤ
(Students and Families > Programs and Initiatives > Statewide Testing အဖီလာ်).

https://education.mn.gov/MDE/fam/tests/index.htm



